
ABSTRAK

PERSEPSI PEKERJA TERHADAP KEBERKESANAN LATIHAN: SATU KAJIAN DI
PERBADANAN PEMBEKALAN LETRIK SARAWAK (PPLS)

MOHD NOOR BIN YUSOFF

Tujuan kajian ini dijalankan adalah untuk mengkaji faktor-faktor yang mempengaruhi
pemindahan latihan dalam Latihan di Perbadanan Pembekalan Letrik Sarawak (PPLS). Hasil
dapatan kajian ini diperolehi dengan menggunakan kaedah borang soal selidik. Jumlah
responden yang terlibat dalam menyiapkan projek ini adalah seramai 30 orang yang terdiri
daripada mereka yang mempunyai latarbelakang pendidikan dan pekerjaan yang berbeza.
Kesemua responden yang dipilah adalah daripada pekerja yang pernah menghadiri Latihan.
Borang soal selidik yang digunakan adalah terbahagi kepada tiga bahagian di mana bahagian
pertama bertumpu kepada soalan mengenai latar belakang responden. Bahagian kedua berkisar
tentang tahap pemindahan latihan Kumpulan Kerja Berkualiti, dan bahagian ketiga menyentuh
faktor-faktor yang mempengaruhi pemindahan latihan Kumpulan Kerja Berkualiti. Data yang
diperolehi telah dianalisis menggunakan Statistical Package for the Social Sciences (SPSS).
Pengkaji menggunakan ujian pekali korelasi pearson ‘r’ dan regresi berganda linear untuk
menguji hipotesis kajian ini. Implikasi kajian ini mampu untuk membantu organisasi
mengenalpasti faktor-faktor yang mempengaruhi pemindahan latihan. Kajian ini juga memberi
ruang kepada pengkaji pada masa hadapan meluaskan lagi skop kajian mengenai pemindahan
latihan.

ABSTRACT

EMPLOYEE PECEPTION TOWARDS THE EFFECTIVENESS OF TRAINING: CASE
STUDY AT SARAWAK ELECTRICITY SUPPLY COOPERATION (SESCO)

MOHD NOOR BIN YUSOFF

This study is aimed to investigate the factors that influence the effectiveness Of training
in Sarawak Electricity Supply Cooperation (SESCO). Questionnaire were used to obtain the
finding of this study. The respondent amount of this study was 30 and they have attended the
Quality Work Groups training. The questionnaire that is used in this study divided into three
section, section a: respondents’ background, section b: level of the transfer of Quality Work
Groups Training and section c¢: factors that influencing the transfer of Quality Training. The
data was analyzed using the Statistical Package for the Social Sciences (SPSS). The researcher
was used Pearson Correlation Test and Multiple Regression Analysis to test the hypotheses of
this study. The implication of this study can help the organization to identify the factors that
influence the transfer of Training. This study also would provide opportunity for the future
researcher to increase the scope of research pertaining to the transfer of training.




BAB 1
PENGENALAN

1.1 Pengenalan

Kebanyakan organisasi pada masa sekarang amat mementingkan latihan
untuk para pekerjanya (Run, Kilgour & Mohd Jais, 2000). Ini adalah sebahagian
daripada langkah organisasi untuk melihat pekerjanya dapat membangun serta
memberikan prestasi yang memberangsangkan untuk organisasi tersebut (Randy |,
1994). Oleh yang demikian kajian yang ingin dijalankan ini bertajuk, “Persepsi
pekerja terhadap faktor-faktor yang mempengaruhi keberkesanan program latihan™
yang dijalankan di Perbadanan Pembekalan Letrik Sarawak (PPLS). Tujuan uiaxﬁa
kajian ialah untuk mengkaji pemindahan latihan yang telah dijalankan oleh unit
latihan Perbadanan Pembekalan Letrik Sarawak (PPLS) kepada pelatih-pelatih yang
telah mengikuti latihan. Kajian ini mengenal pasti pemindahan yang berlaku dalam
latihan “Kumpulan Kerja Yang Berkualiti.”

Sesuatu latihan yang tidak dapat dipindahkan kepada keadaan kerja sebenar
akan menjadi sia-sia (Ibrahim, 1996). Oleh yang demikian, adalah amat perlu untuk
sesebuah organisasi memastikan bahawa pekerja yang telah mengikuti latihan akan

dapat memindahkan kepakaran yang tclah mereka perolehi semasa latihan kepada

keadaan sebenar pekerjaan tersebut.




Oleh itu. kajian yang akan dijalankan ini adalah bersesuaian benar dengan
kehendak semasa dan amat pratikal untuk dijalankan pada masa sekarang dan masa

yang akan datang.

1.2 Latar Belakang Kajian

Latihan merupakan satu isu yang amat dipentingkan dalam sesebuah
organisasi pada masa kini. Kebanyakan organisasi amat mengambil berat terhadap
latihan para pekerjanya, malah kebanyakan organisasi semakin menganggap latihan
sebagai satu pelaburan. Organisasi mula semakin berani meletakkan belanja yang
tinggi kerana beranggapan bahawa latihan merupakan satu pelaburan yang amat
menguntungkan. Tidak kira organisasi kecil atau besar. swasta mahupun kerajaan.
pengurusan tetap mementingkan latihan untuk para pekerjanya. Salah satu sebab
yang menjadikan latihan sebagai satu isu yang amat dipentingkan kerana dengan
latihan akan dapat meningkatkan pencapaian organisasi sekaligus mencapai misi dan
visi organisasi tersebut. Latihan telah menjadi satu kemestian dalam organisasi
supaya tidak ketinggalan dalam persaingan global yang semakin sengit serta
perningkatan teknologi yang ada pada masa sekarang.

Walau bagaimanapun, scandainya latihan tidak dapat dipindahkan kepada
keadaan sebenar, ini akan memberikan kegagalan dan latihan yang dijalankan dan
diikuti akan menjadi sia-sia. Pemindahan latihan merupakan persoalan pokok yang
masih menjadi tanda tanya dalam organisasi.

Bagaimanakah cara untuk meningkatkan pemindahan latihan di kalangan
para pekerja? Persoalan tersebutlah yang perlu dijawab oleh sesebuah organisasi

yang mementingkan soal latihan ini. Isu pemindahan latihan kini semakin mula

dipentingkan. Ini kerana. semakin tinggi tahap pemindahan sesuatu latihan yang




diperolehi. semakin tinggi kemahiran vang diperolehi oleh pekerja tersebut semakin
tinggilah tahap pencapaian sesebuah syarikat atau organisasasi.

Syarikat-syarikat yang menawarkan latihan kepada para pekerja kini sedang
bertungkus lumus untuk mencari kaedah atau rekabentuk latihan yang paling
berkesan dalam meningkatkan pemindahan latihan. Faktor-faktor seperti keadaan
pelatih, jurulatih, iklim orgranisasi. persekitaran tempat latihan mungkin sedikit
sebanyak mempengaruhi pemindahan latihan. Daripada kajian yang dijalankan,
latihan semasa kerja adalah cara yang paling berkesan dalam meningkatkan
pemindahan latihan.

Kajian yvang dijalankan ini adalah bertujuan mengkaji kesan pemindahan
latihan di Perbadanan Pembekalan Letrik Sarawak (PPLS). Perbadanan Pembekalan
Letrik Sarawak (PPLS) telah diwujudkan pada tahun 1963 dan bertanggungjawab
sepenuhnya dalam penghasilan, penghantaran dan pengagihan tenaga elektrik di
seluruh negeri Sarawak Perbadanan Pembekalan Letrik Sarawak atau singkatannya
(PPLS) telah beroperasi sejak 1963. la merupakan salah sebuah syarikat vang telah
lama menjalankan operasinya di Sarawak dan telah banyak menyumbang kepada
pembangunan negara. PPLS mempunyai lebih kurang 2.000 orang kakitangan yang
sentiasa berusaha untuk meningkatkan kecekapan melalui pengurusan kos proaktif
dan program-program pembangunan sumber manusia terutama dalam meningkatkan

kualiti tenaga manusianya.

PPLS juga memiliki pusat latihan sendiri yang menyediakan latihan kepada
pekerja-pekerja dan juga kontraktor-kontraktor, Sijil kelayakan 'Cable-jointer' yang
dikeluarkan oleh pusat latihan adalah diiktiraf oleh Jabatan Bekalan Elektrik & Gas
(JBE). Disamping itu juga PPLS telah dianugerahkan dengan sijil Sistem Kualiti ISO
9002 pada 24 September, 1998 dalam bidang penjanaan tenaga elektrik. PPLS juga

3




telah mengimplementasikan program ISO 9002 dan sedang mengorak langkah untuk

mengadakan sistem kualiti ISO14001 dan [SO 18001.

Kajian ini adalah untuk mengenalpasti faktor-faktor yang mempengaruhi
pemindahan latihan di Malaysia Perbadanan Pembekalan Letrik Sarawak (PPLS)
Seterusnya kajian ini juga nanti akan dapat mengesan motivasi yang membolehkan

latihan dijalankan secara lebih efektif.

1.3 Penyataan Masalah

[Latihan dalam sesebuah organisasi adalah amat penting bagi membangunkan
para pekerja (Mondy & Robert.1996). Walau bagaimanapun. sekiranya pemindahan
latihan gagal dijalankan dengan berkesan. latihan akan menjadi sia-sia dan organisasi
akan mengalami kerugian dari segi kewangan dan masa (Ibrahim, 1996).

Pemindahan latihan juga perlu dikaji sama ada, latihan yang dijalankan betul-
betul memberikan kesan yang mendalam terhadap organisasi atau tidak. Ini bagi
memudahkan pereka latihan mereka bentuk latihan yang akan dijalankan pada masa
hadapan.

Kajian juga perlu dijalankan kerana, ianya dapat memastikan latihan mana
yang sesuai serta dalam keadaan mana sesuatu latihan itu dapat dijalankan dengan
berkesan serta dapat dipindahkan ke tempat kerja dengan lebih berkesan (Sena &
Shani. 1999).

Sesebuah latihan amat perlu direka dengan teliti dan terperinci untuk

mengelakkan sebarang kesukaran semasa menjalankan latihan. Kelancaran sesebuah

latihan nanti akan dapat memaksimumkan pembelajaran yang diikuti oleh pelatih.




Oleh itu, terdapat berbagai-bagai faktor yang perlu diambil kira untuk memastikan
sesebuah latihan dapat dipindahkan dengan berkesan.

Adalah sesuatu yang amat merugikan sekiranya sesuatu latihan tersebut gagal
dipindahkan oleh seseorang pekerja kepada keadaan sebenar situasi kerjanya (Jarrell,
1993). Sekiranya keadaan ini berlaku. maka sesuatu latihan boleh dikatakan sia-sia
saja. Organisasi telah membazirkan sejumlah wang yang boleh digunakan untuk
tujuan lain. Di sini, organisasi tidak akan mampu untuk mencapai kualiti dan daya
saing yang menyeluruh disecbabkan pekerjanya yang tidak terlatih dan tidak mampu
untuk memindahkan latihan yang telah diikuti kepada keadaan kerja sebenar.

Secara amnya. kajian yang dijalankan di Perbadanan Pembekalan Letrik

Sarawak (PPLS) adalah untuk menjawab soalan-soalan berikut:

1. Apakah faktor-faktor yang mempengaruhi keberkesanan sesuatu
latihan?

2. Apakah faktor yang paling dominan yang akan mempengaruhi
keberkesanan latihan latihan?

3. Apakah bentuk situasi yang paling mudah untuk sesuatu latihan itu

berkesan?




1.4 Objektif Kajian
Objektif kajian akan terbahagi kepada dua iaitu, objektif umun dan objektif

khusus.

1.4.1 Objektif umum.
Secara keseluruhannya. objektif umum ini mengenalpasti, apakah faktor-

faktor yang akan mempengaruhi keberkesanan sesuatu latihan secara menyeluruh.

1.4.2 Objektif khusus.
Secara keseluruhannya. kajian ini bertujuan untuk:-
1. Mengkaji perkaitan antara iklim organisasi dengan keberkesanan latihan di
organisasi.
2. Mengkaji perkaitan antara rekabentuk latihan dengan keberkesanan latihan di
organisasi.
3. Mengkaji perkaitan antara persekitaran tempat latihan dengan keberkesanan
Satihan di organisasi.
= Mengkaji perkaitan antara ciri-ciri pelatih dengan keberkesanan latihan di
organisasi.

5. Mengkaji perkaitan antara ciri-ciri jurulatih dengan keberkesanan latihan di

organisasi




1.5 Rangka Konseptual Kajian

PEMBOLEHUBAH
PEMBOLEHUBAH BERSANDAR

BEBAS

4L

Ciri-ciri Demografi
Kelulusan Akademik.
Pengalaman Bekerja

KEBERKESANAN
IKLIM ORGANISASI LATIHAN

YANG
REKABENTUK LATIHAN ' DIJALANKAN

PERSEKITARAN TEMPAT
LATIHAN

CIRI-CIRI PELATIH

CIRI-CIRI JURULATIH

Rajah 1: Rangka konseptual Kajian.

1.6 Hipotesis Kajian

Hipotesis kajian adalah seperti berikut:
Hol : Tidak ada perkaitan yang signifikan antara iklim organisasi dengan
keberkesanan latihan.

Ho2 : Tidak ada perkaitan yang signifikan antara rekabentuk latihan dengan

keberkesanan latihan




Ho3 : Tidak ada perkaitan yang signifikan antara persckitaran tempat latihan dengan
keberkesanan latihan.
Ho4 : Tidak ada perkaitan yang signifikan antara ciri-ciri pelatih dengan
keberkesanan latihan.
HoS : Tidak ada perkaitan yang signifikan antara ciri-ciri jurulatih dengan
keberkesanan latihan.
Hob6 : Tidak ada faktor yang paling dominan yang akan mempengaruhi keberkesanan

latihan.

1.7 Kepentingan Kajian

Kajian ini adalah untuk mengkaji faktor-faktor pemindahan latihan. Dengan
adanya kajian ini maka, latihan yang akan diadakan seterusnya akan dapat diperbaiki
dan direka dengan lebih sistematik (Ibrahim, 1996). Dengan mengetahui faktor-
faktor tersebut juga kita akan dapat memaksimumkan pemindahan latihan yang
dijalankan.

Selain itu. pereka program latihan akan dapat memperbaiki kelemahan yang
ada pada sesebuah latihan yang telah mereka jalankan dan yang akan dijalankan.
Organisasi juga akan lebih berkeyakinan untuk menghantar pekerja-pekerja mercka
untuk menyertai latihan yang akan dijalankan dari masa ke semasa.

Pelatih amnya akan mampu untuk menilai diri mereka sendiri sejauh mana
mereka mampu menyumbang kepada keberkesanan pemindahan latihan yang

dijalankan. Pelatih merupakan orang yang paling penting untuk memindahkan

kemahiran secara langsung mahupun tidak langsung.




1.8 Definisi Istilah

1.8.1 Latihan

Goldstein (1993). menyifatkan latithan sebagai penerokaan kemahiran,
peraturan. konsep atau sikap yang sistematik untuk meningkatkan pencapaian di
tempat persekitaran yang lain. (Ibrahim, 1996) menjelaskan bahawa, latihan -
merupakan penyampaian sesuatu idea. inovasi atau teknologi secara teratur. Latihan
juga merupakan satu proses penyelidikan jangka pendek yang bersistematik untuk
menambahkan pengetahuan dan kemahiran para peserta (Sikula 1976). Fahey dan
Prusak (1998) pula menyifatkan latihan sebagai satu proses pengurusan ilmu atau
pengetahuan.

Dalam kajian ini, latihan merujuk kepada satu aktiviti yang sistematik untuk
penambahbaikkan dari segi kemahiran, pengetahuan, sikap dan kepakaran. melalui
ko-kurikulum yang tersusun. Latihan perlu mempunyai pelatih dan juga jurulatih
serta rekabentuk latihan yang telah disusun atur dan pada akhir latihan. hasil latihan

dapat dipindahkan atau diaplikasikan kepada keadaan sebenar tempat kerja di PPLS

1.8.2 Pemindahan Latihan

Swinney (1989). menyatakan bahawa pemindahan adalah sesuatu yang
berkait dengan prestasi di bilik darjah dengan sesuatu yang sepatutnya berlaku dalam
keadaan sebenar. Pemindahan juga ditafsirkan sebagai sesuatu yang berlaku setelah
seseorang pelatih kembali ke tempat kerja mercka (Broad, 1982). Cormier (1984),

menyatakan pemindahan latthan adalah perbezaan prestasi pelatih sebelum

menghadiri sesuatu latihan dan selepas menghadiri latihan. Pemindahan latihan
boleh berbentuk positif ataupun negatif. Baldwin & Ford (1988)., menyatakan
bahawa. pemindahan latihan merupakan perubahan tingkahlaku pelatih setelah
kembali ke tempat kerja. O'Dell dan Grayson (1999) menyatakan, pemindahan
latihan adalah pemindahan pengetahuan yang berlaku selepas pelatih mengikuti
latihan.

Dalam kajian ini, pemindahan latihan merupakan kesan akhir vang positif
ataupun negatif sesuatu latihan. Pemindahan yang dimaksudkan adalah termasuk
pengetahuan, kemahiran, sikap dan kepakaran selepas latihan yang akan mengubah
prestasi seseorang pelatih setelah kembali bekerja di PPLS(Perbadanan Pembekalan
Letrik Sarawak). Sudah semestinya pihak organisasi mengharapkan pemindahan
yang positif setelah melaburkan sejumlah modal untuk pembangunan kerjaya

pekerjanya.

1.8.3 Pelatih

Hafilah & Haliza. (1994), mentakrifkan pelatih sebagai orang yang sedang
menerima pengetahuan secara sistematik ataupun tidak. Di samping itu, pelatih
bermaksud seseorang yang memperolehi kemahiran, sikap dan pengetahuan baru
melalui pembangunan sumber manusia (Reynolds, Sambrook & Stewart. 1993).
Kamus Dewan (1993) mendefinisikan pelatih sebagai orang yang sedang menerima
latihan. Swee (2002) mendefinisikan pelatih sebagai mereka yang ingin
mendapatkan pengetahuan, kemahiran dan kecekapan daripada sesuatu latihan.

Pelatih merupakan segolongan pekerja di Perbadanan Pembekalan Letrik
Sarawak (PPLS) yang mengikuti latihan yang dijalankan pada sesuatu masa. Para

pelatih ini akan mempelajari pengetahuan, kemahiran dan kepakaran yang baru dan

berfungsi untuk memindahkan apa yang telah dipelajari kepada keadaan sebenar

tempat kerja.

1.8.4 Jurulatih

Mereka yang berpengetahuan di dalam menyampaikan sesuatu hujah bagi
meningkatkan pengetahuan. kemahiran dan sikap (Ibrahim, 1996). Reynolds,
Sambrook & Stewart (1993), menerangkan jurulatih sebagai. seseorang yang
mempratikkan pembangunan sumber manusia dan beliau juga merupakan seorang
yvang meningkatkan prestasi kini dengan membekalkan pembelajaran pengalaman
vang tersusun. Neef (1999) mendefinisikan jurulatih sebagai pembimbing dan
pengajar dalam sesuatu latihan.

Jurulatih merupakan segolongan pakar dalam sesuatu bidang dan ditugaskan
untuk menyampaikan pengetahuan, kemahiran dan kepakaran mereka kepada para
pelatih. Jurulatih bertanggungjawab dalam memastikan pelatih memahami dan
mendapat manfaat daripada latihan yang dijalankan, yang akan dipindahkan kepada
keadaan sebenarnya tugas atau kerja mereka. Jurulatih ini merupakan mereka yang
diberikan kepercayaan oleh pihak Perbadanan Pembekalan Letrik Sarawak (PPLS)

untuk memberikan latihan kepada para pekerjanya.

1.8.5 Rekabentuk Latihan

Merupakan satu bentuk pengetahuan. kemahiran. sikap yang perlu dipelajari
oleh pelatih. (Hafilah & Haliza. 1994). Menurut Munson (1992), rekabentuk latihan
merujuk kepada. satu set idea untuk disampaikan bagi mengubah pengetahuan.
kemahiran dan kebolehan seseorang Donovan dan Hannigan (2001) mendefinisikan

rekabentuk latihan sebagai satu set pembelajaran vang disampaikan oleh jurulatih.

Rekabentuk latihan juga merupakan salah satu komponen yang teratur dan sistematik
untuk memberikan latihan yvang berkesan (Scheraga 1998). Rosow dan Zager
(1988). menerangkan bahawa rekabentuk latihan adalah satu kokurikulum yang
tersusun bagi meningkatkan kemahiran, pengetahuan dan kepakaran.

Rekabentuk latihan merupakan satu landasan untuk jurulatih mengajar atau
menyampaikan kepakaran mereka secara sistematik dan berkesan. Rekabentuk
latihan perlu mengambil kira aspek-aspek yang berkaitan dengan pemindahan yang
akan berlaku dalam organisasi. Adalah perlu untuk sesuatu rekabentuk latihan direka
berdasarkan keadaan semasa dan mampu menjamin kesan yang maksimum kepada
para pelatih. Rekabentuk latihan ini telahpun dipersetujui oleh pihak Perbadanan
Pembekalan Letrik Sarawak (PPLS) dan rekabentuk tersebut dirasakan sesuai untuk
diberikan kepada para pelatih. Rekabentuk latihan perlulah seiring dengan peredaran

masad.

1.9 Limitasi

Kajian ini adalah setakat mengkaji faktor-faktor yang mempengaruhi
pemindahan latihan yang akan dijalankan di Perbadanan Pembeckalan Letrik Sarawak
(PPLS) Kajian ini hanya merangkumi pelatih-pelatih yang telah mengikuti latihan
yang dijalankan.

Kajian ini juga melibatkan kajian di Perbadanan Pembekalan Letrik Sarawak
(PPLS) Sdn Bhd di mana latihan tersebut dijalankan. lanya juga akan mengkaji
rekabentuk latihan yang akan dijalankan sahaja. Selain itu, kajian juga terbatas
kepada pelatih yang mengikuti latihan yang dijalankan walaupun tidak memberi

kerjasama yang diharapkan.

Kajian ini juga turut dibatasi oleh budaya dan undang-undang yang akan

dikenakan oleh organisasi kepada kajian ini.

1.10 Kesimpulan

Keseluruhannya. bab ini telah membincangkan secara terperinci tentang
kajian yang akan dijalankan. Kajian ini adalah untuk mengkaji faktor-faktor yang
menpengaruhi keberkesalatihan yang akan dilaksanakan di PPLS

Kajian ini secara keseluruhannya adalah dibatasi oleh budaya dan peraturan
atau undang-undang yang akan dikenakan oleh organisasi di mana kajian dijalankan.

Bab seterusnya akan membincangkan sorotan kajian-kajian lepas yang berkaitan

keberkesanan latihan.




BAB 2
KAJIAN SEMULA PENULISAN

2.1 Pengenalan

Secara keseluruhannya. kajian lampau vang dirujuk adalah bagi melihat
scjauh mana pembolehubah-pembolehubah bebas dalam kajian ini akan
mempengaruhi keberkesanan pemindahan latihan yang akan dijalankan di
Perbadanan Pembekalan Letrik Sarawak (PPLS). Pembolehubah-pembolehubah
tersebut merangkumi iklim organisasi. rekabentuk latihan, ciri- ciri pelatih,
persekitaran tempat latihan dan ciri-ciri jurulatih. Beberapa konsep juga akan
dirujuk, antaranya adalah konsep latihan, teori-teori pemindahan latihan dan syarat-

syarat pembelajaran,

2.2 Iklim Organisasi

Ikilim organisasi adalah faktor yang paling banyak mempengaruhi
pemindahan latihan. Kira-kira 42 peratus daripada keseluruhan pemindahan latihan
adalah dipengaruhi oleh iklim organisasi {Foxon. 1993).

[klim organisasi vang dimaksudkan adalah termasuk sistem pengurusan,
keadaan kerja. suasana kerja. komunikasi dalam organisasi. perhubungan dalam
organisasi dan sebagainya. Sokongan pihak atasan juga memainkan peranan yang
amat penting dalam mempengaruhi pemindahan latihan (Allen & Alvarez 1998).

Pemberian elaun. cuti dan peluang untuk mempratikkan apa yang telah dipelajari

oleh pelatih semasa latihan juga akan memberi kesan kepada pemindahan latihan.
Semua faktor inilah yang mempengaruhi pemindahan latihan yang dijalankan.
Moore dan Birkinshaw (1998) menerangkan bahawa iklim organisasi adalah penting
untuk memudahkan pelatih mengikuti latihan yang dianjurkan. Wood dan Wallace
(1998) pula menjelaskan bahawa kelakuan organisasi yang menggalakkan
pekerjanya menjalani latihan merupakan sebuah organisasi yang cemerlang.

Baldwin dan Ford (1988) menyatakan faktor organisasi amat mempengaruhi
pemindahan latihan. Antara ciri-ciri organisasi yang akan mempengaruhi
pemindahan latihan adalah :

1. Persekitaran latihan yang menyokong pemindahan latihan

2. Perbincangan yang kerap dengan pihak atasan

3. Pemberian peluang untuk menggunakan kemahiran yang dipelajari

4. Penilaian semula penetapan matlamat dan maklumbalas.

Merriam dan Caffarella (1999) telah menyatakan bahawa, untuk memberikan
pembelajaran serta latihan yang berkesan kepada golongan dewasa, salah satu aspek
yang perlu diambil kira adalah iklim organisasi. Paddock (1997) juga menerangkan
bahawa iklim organisasi juga penting untuk meningkatkan keberkesanan latihan

untuk para pengurus dan pekerja sokongan.

Berdasarkan konsep iklim organisasi ini pengkaji ingin mengetahui
sejauhmana iklim organisasi boleh mempengaruhi pemindahan latihan yang

dijalankan. Pengkaji juga ingin mengkaji adakah iklim organisasi ini merupakan

faktor yang paling dominan yang boleh mempengaruhi pemindahan latihan.




Disamping itu juga pengkaji ingin mengkaji adakah faktor iklim organisasi

mempunyai perkaitan dengan pemindahan latihan.

2.3 Rekabentuk Latihan

Rekabentuk sesuatu latihan juga merupakan antara faktor vang akan
mempengaruhi pemindahan latihan dalam sesebuah organisasi. Kajian yang
dijalankan menunjukkan rekabentuk latihan menyumbang sebanyak 22 peratus
kepada pemindahan latihan. Kaedah latihan vang paling berkesan adalah latihan
semasa kerja (on-the-job training) (Karen, 1997).

Rekabentuk latihan ini akan merangkumi semua aspek yang akan dijalankan
dari sebelum latihan bermula sehinggalah latihan selesai. lanya merangkumi analisis.
pelan pembelajaran. objektif, pelaksanaan, penilaian dan sebagainya. Peter dan Murk
(2000) menekankan bahawa, rekabentuk program latihan perlu selaras dengan
pembelajaran dalam organisasi untuk memastikan pelatih tidak keliru dengan apa
yang telah mereka pelajari. Ford dan Smith (1998) ada menyatakan rekabentuk
latihan akan menentukan kejayaan sesuatu latihan. Rekabentuk latihan yang baik
adalah. kandungannya dapat memotivasikan para pelatih yang mengikuti latihan
tersebut.

Rekabentuk latihan merangkumi teknik latihan dan kandungan latihan itu
sendiri. Perkara ini menentukan sama ada sesebuah latihan berjaya dijalankan dan
dapat dipindahkan secara optimun. Kaedah atau teknik yang digunakan untuk
menyampaikan latihan juga akan mempengaruhi pemindahan latihan (Swanson dan
Holton 1999). Pembahagian aktiviti-aktiviti, pengendalian latihan, penglibatan dan

peralatan mengajar yang digunakan juga akan memberi kesan kepada pemindahan

latihan.



Pada masa kini, penggunaan peralatan canggih telah digunakan dalam
pengendalian sesuatu latihan agar menjadi ianya lebih berkesan. Selaras dengan
perkembangan teknologi pada masa kini. peralatan elektronik sentiasa digunakan
dalam mengendalikan latihan. Walau bagaimanapun. sckiranya penggunaan alat
bantu yang kurang sesuai. ianya akan menyebabkan pelatih menjadi keliru dan
kurang memahami isi kandungan latihan. Jadual 2, menunjukkan penggunaan alat

bantu mengajar yang dicadangkan.

berbeza

Pendidikan jarak jauh Pesanan
» Radio » c-mail
» Telefon » persidangan
» Persidangan video komputer
P televisyen P tutorial secara
— elektronik
» databases
Dewan kuliah Pusat pembelajaran
» papan putih/hitam » CD-ROM
l » computer (power piont) » Perpustakaan
' » Databases

sama

sama [ masa * berbeza

Rajah 2 : Penggunaan alat bantu mengajar
Sumber: Ehlen, D. (1994) ‘The coming revolution in training technology™. Training
and Development in Australia. July. vol. 21, no. 3, pp. 11-14.

Daripada rajah 2. kita dapat mengetahui bahawa penggunaan alat bantu
mengajar dapat meningkatkan keberkesanan pembelajaran dan seterusnya
meningkatkan pemindahan latihan. Dengan adanya teknologi di dalam penyampaian
latihan, latihan akan dapat dijalankan dengan mudah pada satu masa dan di tempat
yang berbeza-beza.

Berdasarkan konsep rekabentuk latihan yang dibincangkan. pengkaji ingin

mengkaji sama ada faktor rekabentuk latihan ini akan memberikan kesan yang paling

maksimum berbanding dengan faktor-faktor yang lain. Pengkaji juga ingin mengkaji
apakah rekabentuk latihan yang paling sesuai untuk latihan yang dijalankandi
samping mengkaji sama ada terdapat perkaitan antara faktor rekabentuk latihan

dengan pemindahan latihan.

2.4 Persekitaran Tempat Latihan

Persekitaran tempat latihan memainkan peranan yang amat penting di dalam
meningkatkan mutu pemindahan latihan di sesebuah organisasi. Lewin (1951) telah
mengemukakan satu model yang menunjukkan betapa persekitaran tempat latihan
dapat meningkatkan pemindahan latihan semasa latihan dijalankan. Walau
bagaimanapun, perkara ini tidak akan berkesan sepenuhnya sekiranya terdapatnya
faktor-faktor yang menghalang, untuk seseorang pelatih memindahkan apa yang
telah dipelajarinya. Bagi mendapatkan kesan pemindahan latihan yang paling
berkesan, pihak organisasi perlulah memberikan sokongan dan peluang vang
sepenuhnya untuk seseorang pelatih memindahkan kemahiran atau pengetahuannya
setelah beliau kembali ke organisasi. Rajah 3, menunjukkan model pemindahan yang

dicadangkan oleh Lewin.

Faktor sokongan

Persekitaran
tempat latihan.

l l l Persekitaran organisasi
A A A

e

Faktor penghalang

Temnat

Rajah 3: Model pemindahan

Sumber: Lewin, K (1951). Field Theory in Social Science. New York: Harper and
Row.

Tidak dapat dinafikan keberkesanan sesuatu latihan sedikit sebanyak

dipengaruhi oleh persekitaran tempat latihan. Tempat latihan yang menyerupai



keadaan sebenar tempat kerja akan memberikan kesan pemindahan yang lebih
mendalam jika dibandingkan dengan keadaan tempat latihan yang berbeza dengan
tempat kerja (Murk dan Walls 1999). Oleh yang demikian selalunya sesuatu latihan
direkabentuk menggunakan keadaan sebenar tempat kerja supava pemindahan
latihan dapat akan dipertingkatkan. Galbraith, Sisco dan Gugliemino (1998) telah
menyarankan persekitaran tempat latihan perlu direkabentuk dengan kesesuaian para
pelatih dan juga persekitaran tempat pelatih bekerja.

Model pada rajah 3 menerangkan bahawa. terdapat dua faktor yang akan
mempengaruhi pemindahan latihan. Faktor yang pertama adalah, faktor penghalang.
la terdiri daripada budaya organisasi yang tidak menggalakkan pembangunan
pekerja dan tidak ada sokongan daripada penyelia di organisasi tersebut. Disebabkan
faktor tersebut, latihan yang disertai oleh pekerja tersebut akan menjadi sia-sia. Ini
kerana, pekerja tidak dapat memindahkan pengetahuan yang telah diperolehinya
semasa latihan kepada keadaan sebenar di organisasi. Faktor-faktor penghalang
seperti inilah vang mengurangkan peratusan pemindahan latihan di dalam organisasi.

Faktor sokongan pula terdiri daripada budaya organisasi yang menggalakkan
pembangunan pekerja, memberi peluang untuk pekerja mempraktikkan apa yang
telah beliau pelajari dan adanya sokongan yang kuat daripada penyelia. Dengan
adanya faktor tersebut. pemindahan latihan akan dapat ditingkatkan. Elangovan dan
Karakowsky (1999) menerangkan persekitaran latihan merupakan faktor penting
dalam meningkatkan pemindahan sesuatu latihan.

Melalui konsep persekitaran ini. pengkaji ingin mengkaji sama ada faktor
persekitaran latihan ini merupakan faktor yang dominan dalam mempengarubhi
pemindahan latihan. Pengkaji juga ingin mengkaji sama ada faktor persekitaran

tempat latihan mempunyai perkaitan dengan pemindahan latihan.

2.5 Ciri-Ciri Pelatih

Sebanyak 21 peratus keberkesanan latihan  yang dijalankan adalah
dipengaruhi oleh ciri individu yang mengikuti latithan yang dijalankan (Foxon,
1993). Burkink (2002), menyatakan bahawa. pekerja yang menyertai latihan secara
sukarela lebih mudah menerima pengetahuan daripada pekerja yang dipaksa atau
disuruh untuk menyertai latihan. Beckman (1999) juga menerangkan bahawa,
pengurusan kemahiran atau pembelajaran akan menjadi lebih mudah sekiranya
pelatih menyertai latihan secara sukarcla. Bender dan Fish (2000) telah menyatakan
seseorang pelatih hendaklah bijak menyelaraskan atau mengaplikasikan apa yang
dipelajarinya dengan kerja hariannya untuk mendapatkan pemindahan yang lebih
berkesan.

Individu-individu yang komited untuk mengikuti dan menyertai latihan akan
memberi kesan yang maksimum kepada pemindahan latihan vang dijalankan.
Individu yang kurang komited akan kurang memberikan kesan yang menyeluruh
kepada pemindahan latihan yang diikuti. Eddie. Cheng dan Danny (2001) dalam
kajian mereka telah menyatakan bahawa pelatih atau pekerja yang mengikuti latihan
dengan tujuan untuk meningkatkan kerjaya serta pengetahuan mereka akan
mendapat kesan pemindahan latihan yang lebih tinggi berbanding dengan mereka
yang menyertai latihan hanya untuk memenuhi syarat pekerjaan sahaja.

Individu yang lebih aktif akan menyumbang kepada pemindahan latihan yang
maksimum berbanding dengan individu yang kurang aktif. Selain itu. komunikasi
juga mempengaruhi pemindahan latihan. Individu yang mempunyai corak
komunikasi yang baik akan dapat menyampaikan latihan yang telah diikuti kepada
rakan sckerja berbanding dengan mercka yang kurang bercakap. Eddie. Cheng dan

Danny (2001) telah menerangkan bahawa, pelatih yang mempunyai latar belakang




